
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2016 ԹՎԱԿԱՆԻ ՆՈՅԵՄԲԵՐԻ 10-Ի N 1147-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾԻ ՎԵՐԱԲԵՐՅԱԼ
	              Արտաքին գործերի նախարարություն   
	         06․07․2023թ. 

	
	    N  1111/35248 -2023

	«Հայաստանի Հանրապետության կառավարության 2016 թվականի նոյեմբերի 10-ի N 1147-Ն որոշման մեջ փոփոխություններ կատարելու մասին» որոշման նախագծի 1-ին կետի 3-րդ ենթակետով առաջարկվող փոփոխությունները դուրս են ներկայացված հիմնավորման կարգավորման առարկայից: 


	Ընդունվել է։

	Ֆինանսների նախարարություն
	14․07․2023թ. 

	
	       N  01/11-1/13870-2023

	Դիտողություններ չկան։
	

	Ազգային անվտանգության ծառայություն
	14․07․2023թ. 

	
	       N     11/1059

	1. 1-ին կետի 1-ին ենթակետը շարադրել հետևյալ խմբագրությամբ. 

«1) Որոշման վերանգրում և ամբողջ տեքստում «Հայաստանի Հանրապետության կառավարությանն առընթեր ազգային անվտանգության ծառայություն» բառերը փոխարինել «Հայաստանի Հանրապետության ազգային անվտանգության ծառայություն» բառերով, իսկ «Հայաստանի Հանրապետության կառավարությանն առընթեր Հայաստանի Հանրապետության ոստիկանություն» բառերը Հայաստանի Հանրապետության ոստիկանություն» բառերով և դրանց համապատասխան հոլովաձևերով.»:
2. 1-ի կետի 3-րդ ենթակետով առաջարկվող փոփոխությունը գտնում ենք ոչ նպատակահարմար, քանի որ այն հակասում է պետական սահմանի անցման կետերում ապաս​տան հայցելու կարգի վերաբերյալ ՀՀ օրենսդրությանը և ՄԱԿ ՓԳՀ կողմից                   սահ​մանված ընթացակարգերին:

Մասնավորապես, «Փախստականների և ապաստանի մասին» օրենքի 13-րդ հոդվածի 3-րդ մասի համաձայն՝ ապաստանի դիմումը (լիազոր մարմնին ներկայացվող գրավոր խնդրանքը) կարող է ներկայացվել ինչպես հաջորդելով ապաստանի խնդրանքին՝ ապաստան հայցելու գործընթացն ավարտելու նպատակով, այնպես էլ անմիջապես՝ առանց ապաստանի խնդրանքի: Նույն հոդվածի կարգավորումների համաձայն՝                 ապաս​տանի խնդրանքը պետական սահմանի անցման կետերում ընդունվում է ՀՀ ԱԱԾ սահմա​նապահ զորքերի կողմից, իսկ ապաստանի մասին դիմումը՝ լիազոր մարմնի կողմից: Հետևաբար, ոչ աշխատանքային օրերին պետական սահմանի անցման կետերում ապաս​տան հայցող անձը, ապաստանի խնդրանք ներկայացնելուց հետո, ապաստան հայցելու գործընթացն ավարտին հասցնելու համար ստիպված է լինելու սպասել մինչև 48 ժամ և ավելի: Բացի այդ, հիմք ընդունելով «Փախստականների և ապաստանի մասին» օրենքի 46-րդ հոդվածի 6-րդ մասը, ՀՀ ԱԱԾ սահմանապահ զորքերի կողմից պետական սահմանի անցման կետի հատուկ կացարանում ապաստան հայցողի պահումը պարտադիր ընթացակարգ չի
 հանդիսանում: Այն կարող է իրականացվել մինչև սահմանապահ զորքերի կողմից անհրաժեշտ ճշտումների կատարումը, ապաստանի հայցի (խնդրանքի) ընդունումը և գրանցումը՝ դրա մասին տեղեկացնելով միգրացիայի հարցերով լիազոր մարմնին՝ Կառավարության 2013 թվականի հուլիսի 18-ի N 783-Ն որոշմամբ սահմանված կարգին համապատասխան: Միաժամանակ, ՄԱԿ ՓԳՀ կողմից մշակված ապաստան հայցելու ուղեցույցը չի նախատեսում ոչ աշխատանքային կամ հանգստյան օրերով պայմ​ա​նա​վորված, պետական սահմանի անցման կետերում ապաստանի դիմում ընդու​նելու ընթացակարգի կասեցման կամ տևողության երկարաձգման հնարավորություն: 

Պետական սահմանի անցման կետերում ապաստան հայցելու գործընթացի «ար​հես​տական» կասեցումը կամ երկարաձգումը խնդրահարույց է առաջին հերթին ապաստան հայցող խոցելի կարգավիճակ ունեցող անձանց իրավունքների ապահովման տեսանկյունից՝ հատ​կապես հաշվի առնելով պետական սահմանի անցման կետերում ապաստան հայցող ա​նձանց իրավունքների լիարժեք ապահովման համար անհրաժեշտ պայմանների սղությունը (իրավական աջակ​ցության և թարգմանչական ծառայությունների տրամադրման նպատակով օդանավա​կա​յանի վերահսկելի գոտիներ մուտք գործելը, սննդի և առաջին անհրաժեշտության այլ հնարավոր միջոցառումների իրականացումը և այլն): 


	1․ Ընդունվել է։
2․ Ընդունվել է։

	              Արդարադատության  նախարարություն   
	         30․08․2023թ. 

	
	    N  /27․4/39089 -2023

	Դիտողություններ և առաջարկություններ չկան։

	


    ՆԵՐՔԻՆ ԳՈՐԾԵՐԻ ՆԱԽԱՐԱՐՈՒԹՅՈՒՆ

